
#soyadımıqaytar kampaniyası təşkilatçıları adından məhkəmə mübahisəsi başladılmışdır   

Sosial Ədalət Mərkəzi  “Salam” platformasının adı ilə Tbilisi Şəhər Məhkəməsində 

#soyadımıqaytar kampaniyası çərçivəsində qanunlayihəsi təşəbbüsünə mənfi cavab verdiyi üçün 

Gürcüstan Parlamentinin Bürosunu şikayət etdi.  Tbilisi Şəhər Məhkəməsinin İnzibati İşlər 

Kolleqiyası şikayəti qəbul etdi.  

Məlum olduğu kimi, bir neçə ay bundan əvəl Gürcüstanın azərbaycanlı icması soyadlarla bağlı 

bir kampaniya başlatdı.  #Soyadımıqaytar kampaniyası tarixi soyadların qaytarılması ilə bağlı idi. 

Eyni məqsədlə 2021-ci il 26 iyul  tarixində “Salam” platformasının təşəbbüsü ilə Gürcüstan 

Parlamentinin Bürosuna “Mülki Aktlar Haqqında Gürcüstan Qanununa dəyişikliklərin Əlavəsi 

Barədə” qanun layihəsi təqdim edildi. Həmin qanun layihəsi qeyri-ənənəvi/qeyri-autentik 

sufikslərin ləğvi və yaxud, həmin sufiksi əvəzləmək yolu ilə soyadı dəyişmək üçün yeni və xüsusi 

qaydanı müəyyən edirdi. Təşəbbüs qrupu icmanı indiyədək presendeti olmayan şəkildə səfərbər 

edərək, qısa müddətdə Gürcüstan miqyasında 25 000-dən çox  imza topladı. Qeyd olunan təşəbbüs 

son ilər ərzində sosial dəyişikliklər uğrunda  icmanın və cəmiyyətin demokratik özünütəşkilatlandırma 

istiqamətindəki unikal təcrübəsi idi.   

Qeyd olunanlara baxmayaraq, Gürcüstan Parlamentinin Prosedual Məsələlər və Qaydalar üzrə 

Komitəsi təşəbbüs qrupu tərəfindən təqdim edilən imzaların ümumi sayını hələ qeyri-düzgün 

hesablamadı, sonra isə imzaları hesablama prosesində, imza atanların imzasının həqiqiliyini 

yoxlamadan, formal arqumentlərlə (məsələn, blank üzərində telefon nömrəsini, küçənin adını 

göstərməməyi və yaxud kamil surətdə göstərməməyi)   bir neçə min imzanı ləğv edərək, yalnız 

22 928 imzanı qəbul etmişdir.  Komitə imzaların sayılmasını və təhlilini qiymətləndirmə 

prosesində yaşayış verilmişlərinin həqiqiliyini qəbul edərkən müxtəlif yanaşmalardan istifadə 

etmiş və sonunda özbaşınalıqla, formal yanaşmalarla vətəndaşların petisiyaya dair Konstitusional 

hüquqlarını məhdudlaşdırmışdır. Məhz belə bir texniki sübutlarla komitə mənfi rəy hazırlamış və 

2021-ci il 8 noyabr tarixində isə Gürcüstan Parlamenti Bürosu qanun layihəsini müzakirəyə 

çıxarmaqdan imtina etmişdir.  

Sosial Ədalət Mərkəzinin qənaətincə Gürcüstan Parlamenti Bürosu məsələnin mahiyyətinə 

varmadan və onun əhəmiyyətini nəzərə almadan qərar vermişdir. Öz növbəsində Prosedual 

Məsələlər və Qaydalar üzrə Komitə formal, tamamilə əsassız arqumentlərlə imzaları ləğv etmiş 

və nəticədə, minlərcə seçicinin qanunvericilik təşəbbüs hüququnu pozulma riski altına almışdır.   

Hesab edirik ki, Parlament Bürosunun bu cür hərəkəti yaxşı idarəçilik və ədalətli hüquq üzrə 

konstitusional prinsiplərə ziddir və hər bir seçicinin bilavasitə qanunyaradıcılıq fəaliyyətində 

iştirak etmək hüququnu pozur. Məhz buna görə də, biz Tbilisi Şəhər Məhkəməsinə müraciət etdik. 

Ümid edirik ki,  tərəfsiz bir şəraitində məhkəmə Büronun qanunsuz qərarını ləğv edəcək və hər bir 

seçicinin qanunvericilik təşəbbüsü üzrə Konstitusional hüququnu müdafiə edəcəkdir.  

Baxmayaraq ona ki, hakim partiya komandasından olan Gürcüstan Parlamenti üzvləri  qeyri-

ənənəvi/qeyri-autentik soyadların dəyişdirilməsi üzrə yeni qaydalar və prosedurları 

müəyyənləşdirir ki,  bizcə bu elə, vətəndaşlar tərəfindən aşağıdan təşkilatlanmış tələbin və 



narahatçılığı birbaşa tanımaqdır,  hesab edirik ki, vətəndşlar tərəfindən özünütəşkilatlanmağın bir 

proses kimi ayrıca dəyəri var və Dövlət təsisatlarının vətəndaşların demokratik səfərbərlik prosesinə 

hömətlə yanaşması  mahiyyət etibarı ilə böyük əhəmiyyətə malikdir.  

Dövlət qurumlarına qarşı etimad və demokratik proseslərə inanclı yanaşmaq üçün bu prosesdə 

vətəndaşa yönəlmiş yanaşmalar son dərəcə əhəmiyyətlidir və təəssüflər olsun ki, Parlament tərəfindən 

bu prosesin əhəmiyyəti lazımınca qavranılmamışdır. Halbuki, “Salam” platforması tərəfindən təşkil 

edilmiş bu kampaniya son illərdə qeyri-dominant etnik icmaların demokratik özünütəşkilatlandırma 

və siyasi iştirakı istiqamətində ən kütləvi, ən real və ən unikal təcrübə idi.   

Sosial Ədalət Mərkəzi olaraq məhkəmədəki mərhələlərə uyğun şəkildə yenilənmiş məlumatı 

həmişə yayacağıq. Habelə, Parlament üzvləri tərəfindən hazırlanmış qanunlayihəsinin məzmunu 

ilə bağlı mövqelərimizi və qiymətləndirmələrimizi də nəzərinizə çatdıracağıq. 

 

 


